
S3gi3ᓭᑦ ᐊᖓᔪᕐᖄᖓᓄᑦ 

 Société d’habitation du Québec, 

ᒥᓯᐊᓪ ᑲᓐᓂᐅ, 

 

4-ᒍᒍᑎᖓᓂ ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᓄᑦ ᐊᓪᓚᕕᒻᒪᕆᖓᑕ 

ᐃᓪᓗᖃᕐᑎᑕᐅᒍᑎᓄᑦ ᐅᓪᓗᖁᑎᖓᓂ 

 

ᐃᓄᑦᔪᐊᖅ, 

ᐱᖓᑦᓯᑐᑦ 2 ᓯᑉᑎᒻᐱᕆ 2015 2:00-ᖕᖑᑎᓪᓗᒍ ᐅᓪᓗᑯᑦ 

ᐅᓪᓗᓯᐅᑦᓯᐊᕆᑦᓯ ᓯᕗᓕᕐᑏᑦ ᑕᕝᕙᓃᑦᑐᑦ (ᐱᔭᕇᕐᑐᓭᑦ ᑲᑎᒪᔪᓂ) 

 

ᔮᓐ ᐳᑦᓴ,  ᐃᓚᐅᔪᖅ ᑯᐯᑉ ᐅᖃᕐᕕᒪᕆᖓᓄᑦ 

ᐅᖓᕙᒦᑦᑐᓄᑦ ᐊᒻᒪᓗ ᐱᖁᔭᓕᐅᕕᒻᒥ ᐃᑲᔪᕐᑎᖓ ᑐᕐᖃᑕᕐᕕᐅᑉ  

ᑲᒪᒋᔭᓕᐅᑉ ᓄᓇᖃᕐᖄᑐᕕᓂᕐᓂᒃ (ᑕᕐᕋᒥ ᓄᓇᓖᑦ) 

ᐱᐊᕐ ᕆᕚᕐ, ᑐᑭᒧᐊᑎᑦᓯᔨ ᑲᑎᒪᔨᖏᓐᓂ ᑯᐯᑉ ᐃᓪᓗᓕᕆᔨᕐᔪᐊᑯᖏᑦᑕ (Société 
d’habitation du Québec),  

ᐋᓐᑎ ᒧᐊᖃᐅᔅ, ᐊᓪᓚᑎᒻᒪᕆᖓ ᒪᑭᕝᕕᒃ ᑯᐊᐳᔦᓴᐅᑉ 

ᑖᓂᐊᓪ ᐅᕝᕙᐅᑦ, ᑲᑎᕕᐅᑉ ᓄᓇᓕᓐᓂ ᐃᓪᓗᓕᕆᓂᕐᓄᑦ ᐊᓪᓚᕕᒻᒪᕆᖓᑕ 

ᑐᑭᒧᐊᑦᑎᓯᔨᖓ 

 

ᐃᓕᑕᕐᓇᑐᑦ ᙯᕐᖁᔭᐅᓯᒪᔪᑦ, ᐊᕐᓀᑦ ᐊᖑᑏᓪᓗ, 



 ᐊᓕᐊᑦᑐᒪᕆᐅᔪᖓ ᑕᕝᕙᓂ ᐱᒻᒪᕆᒻᒥ ᐅᓪᓗᖁᑎᐅᔪᒥ ᑎᑭᓯᒪᒐᒪ ᓄᓇᕕᒻᒥ 

ᓄᓇᓕᓕᒫᓄᑦ ᑐᕌᖓᔪᒥᒃ, ᑲᒪᒋᔭᖃᑦᓯᐊᕋᓱᐊᕐᑐᓄᑦ ᖃᓄᐃᖕᖏᓯᐊᕈᑎᑦᓴᒥᓂᒃ 

ᐊᒻᒪᓗ ᐅᐱᒪᒋᔭᖃᕐᓗᑎᒃ ᐊᓇᕐᕋᒥᓂᒃ. 

 ᐊᕐᕌᒍᓂ 35-ᑲᓵᓂ,  Société d’habitation du Québec 

ᑲᒪᓪᓚᕆᑦᑎᐅᓯᒪᓕᕐᑐᖅ ᐱᓇᓱᐊᖃᑕᐅᕙᑦᓱᓂ ᓄᓇᕕᒻᒥ ᐃᓚᒌᓂᒃ 

ᐃᓪᓗᖃᕐᑎᓱᒋᑦ ᐊᑭᖃᓗᐊᖕᖏᑐᓂᒃ ᑐᖕᖓᕕᒋᑦᓱᒋᑦ ᑭᖕᖒᒪᔭᖏᑦ 

ᐊᒻᒪᓗ ᑮᓇᐅᔭᖃᕐᑎᑕᐅᕙᑦᑎᓗᒋᑦ ᐱᓇᓱᒉᑦ ᐆᑦᑑᑎᒋᑦᓱᒍ 

ᐱᕙᓪᓕᐊᓂᖅ ᑭᒡᒐᑐᕈᑎᒃ ᐱᒋᐊᕐᑎᑕᐅᓯᒪᑦᓱᑎᒃ ᐃᑲᔪᕐᑎᓗᒍ ᑲᑎᕕᒃ 

ᓄᓇᓕᓐᓂ ᐃᓪᓗᓕᕆᓂᕐᓄᑦ ᐊᓪᓚᕕᒻᒪᕆᖓ. 

 Société d’habitation du Québec ᐅᐱᒪᒋᔭᖃᕐᐳᖅ ᐃᓚᐅᒋᐊᒥᒃ 

ᑖᑦᓱᒧᖓ ᖃᐅᔨᒪᔭᐅᑦᓯᐊᓕᕐᑐᒧᑦ ᖁᕕᐊᓲᑎᖃᕐᓂᒧᑦ. ᐊᕐᕌᒍᑕᒫᑦ, 

ᐱᒐᓱᐊᒻᒪᕆᓐᓇᓲᒍᒻᒪᑦ ᐃᑲᔪᕋᓱᐊᕐᓱᒋᑦ ᐊᓇᕐᕋᓖᑦ ᓄᓇᕕᒻᒥ, 

ᐊᓯᖃᕐᒥᑎᓪᓗᒋᑦ, ᑮᓇᐅᔭᖃᕐᑎᓱᒋᑦ ᐊᑦᔨᒌᖕᖏᑐᑦ ᐱᒋᐊᕐᑎᑕᐅᕙᑦᑐᑦ 

ᐃᓪᓗᓄᐊᖓᔪᑦ ᐊᒻᒪᓗ ᐅᓄᕐᓂᓴᒻᒪᕆᖏᑦ ᑖᒃᑯᐊ ᑮᓇᐅᔭᖃᕐᑎᓯᐅᑏᑦ 

ᖁᒥᐅᑎᒋᕙᑦᓱᒋᑦ ᐱᐅᓯᐅᒥᔭᐅᒍᑎᑦᓴᕆᔭᖏᓐᓂ ᐃᓄᐃᑦ ᓄᓇᕕᒻᒥᐅᑦ 

ᓇᔪᕐᐸᑕᖏᑦᑕ.  
 

 ᖃᐅᔨᒪᑦᓯᐊᑐᒍᑦ ᐱᓗᐊᕐᑐᒥᒃ ᐱᔭᕐᓃᑑᕙᑦᑐᓂᒃ ᐃᓪᓗᐃᑦ ᐱᐅᓯᕆᕙᑦᑕᖏᓐᓂᒃ 

ᐃᓄᐃᑦ ᓄᓇᓕᖏᓐᓂ ᐊᒻᒪᓗ ᐱᒐᓱᐊᒻᒪᕆᐅᑎᖃᕐᓱᑕ ᐅᓄᕐᓰᒍᒪᒧᑦ ᐊᒻᒪᓗ 

ᐊᔪᕐᓇᖏᓐᓂᓴᐅᑎᑦᓯᒋᐊᕈᒪᒧᑦ ᐃᓪᓗᓂᒃ ᓄᓇᕕᐅᑉ ᓄᓇᖁᑎᓕᒫᖓᓂ. 

 

 ᐊᕐᕌᒎᓚᐅᔫᒥ, 2014-ᒥ, ᑯᐯᒃ ᑲᕙᒪᖓ ᑐᓂᕐᕈᓯᒍᓐᓇᓯᓚᐅᔫᖅ 

ᐱᔭᕇᕐᑕᐅᒍᑎᑦᓴᖏᓐᓂᒃ 150 ᓄᑖᑦ ᐃᓄᐃᑦ ᐃᓪᓗᖃᕐᑎᑕᐅᒍᑎᑦᓴᖏᑦ 

ᓄᓇᕕᒻᒥ ᓇᑯᕐᒪᑦ ᐃᑲᔪᕐᑎᖃᕐᐸᒋᐊᒥᒃ ᒪᑭᕝᕕᒃ ᑯᐊᐳᔦᓴᒃᑯᓂᒃ. 2015-ᒥ, 140 

ᐃᓪᓗᐃᑦ ᓴᓂᐊᓃᑦᑐᑦ ᓴᓇᔭᐅᔪᑦᓴᐅᓚᖓᓕᕐᑐᑦ. 

 

 ᐃᖏᕐᕋᓯᑎᑕᐅᓚᐅᔪᑎᓪᓗᒍ ᐱᕙᓪᓕᐊᓂᖅ ᑭᒡᒐᑐᕈᑎᒃ, ᐊᕐᕌᒍᐃᑦ 4 

ᐊᓂᒍᕐᓯᒪᓕᕐᑐᑦ, Société d’habitation du Québec ᐃᓕᔨᓯᒪᓕᕐᑐᖅ 

6 ᒥᓕᐊᑲᓵᓂᒃ ᑖᓚᓂᒃ ᐱᕙᓪᓕᐊᓂᖅ ᑭᒡᒐᑐᕈᑎᒧᑦ. 

650-ᑲᓵᑦ ᐊᓇᕐᕋᕆᔭᐅᔪᑦ ᐅᓪᓗᒥᒧᑦ ᓇᓗᓀᕐᑕᐅᓯᒪᓕᕐᑐᑦ ᐱᕙᓪᓕᐊᓂᖅ ᑭᒡᒐᑐᕈᑎᐅᑉ 

ᐊᑖᓃᓕᕐᓱᑎᒃ, 950 ᐃᓚᒌᑦ ᐅᖓᑖᓅᕐᑐᑦ ᑲᒪᖃᑕᐅᕙᓕᕐᑎᓗᒋᑦ ᐊᓇᕐᕋᒥᓂᒃ 

ᐱᐅᓭᖃᑎᒌᓐᓂᒥᒃ ᑌᒣᓘᕐᐸᓂᖏᓪᓗ ᑲᔪᖏᕐᑐᐃᓚᕿᓯᒪᕙᓕᕐᓱᑎᒃ, ᑭᒡᒐᑐᕈᑎᒧᑦ 



ᐃᓚᐅᔪᑦ ᐅᓄᕐᓂᓴᐅᓕᕐᒪᑕ, ᑕᑯᑦᓴᓚᕆᑎᒍᑦ ᐱᕙᓪᓕᐊᑎᑕᓯ ᓄᓇᓕᓯᓐᓂ 

ᐃᑉᐱᓇᕐᓂᓴᐅᓚᖓᓕᕐᑐᑦ.  

 ᐱᕙᓪᓕᐊᓂᖅ ᑭᒡᒐᑐᕈᑎᒃ ᑐᕌᒐᖃᕐᒪᑦ ᐃᑉᐱᒍᓱᓕᕐᑎᓯᒋᐊᕐᓂᓂᒃ 

ᐊᓇᕐᕋᕆᔭᐅᔪᓂᒃ ᓄᓇᕕᒻᒥ ᐱᒻᒪᕆᐅᒻᒪᑦ ᐱᐅᔫᑎᓯᖏᓐᓇᕋᓱᐊᕐᐸᒋᐊᖃᕐᓂᖏᑦ 

ᐊᓇᕐᕋᒥᓂᒃ. ᑖᓐᓇ ᑭᒡᒐᑐᕈᑎᒃ ᑌᒣᒻᒪᑦ ᑐᓂᕐᕈᓯᓯᒪᕗᖅ 

ᐱᐅᔫᖏᓐᓇᑎᑦᓯᒐᓱᐊᕐᓂᒥᒃ ᐃᓄᐃᑦ ᐃᓪᓗᖃᕐᑎᑕᐅᒍᑎᖏᓐᓂᒃ ᓄᓇᕕᒻᒥ 

ᓱᒃᑯᑎᑦᑌᓕᕙᓪᓗᒋᑦ, ᐊᒻᒪᓗ ᑲᔪᖏᕐᑐᐃᒍᑕᐅᑦᓱᓂ ᑲᔪᓯᑎᑕᐅᓂᖏᓐᓂᒃ 

ᐃᓅᖃᑎᒌᑦᑐᑦ ᐃᑲᔫᑎᓂᖏᓐᓄᑦ ᐊᒻᒪᓗ ᑲᒪᖃᑎᒌᒍᒪᑦᓯᐊᓂᕐᓄᑦ 

ᓄᐃᓚᕿᓗᒋᓪᓗ ᐅᐱᒪᓂᖏᑦ ᐃᑉᐱᒍᓱᒋᐊᖃᕐᓂᒥᓪᓗ ᐃᓪᓗᖃᕐᑎᑕᐅᒍᑎᒥᓂᒃ 

ᑲᒪᒋᔭᖃᑦᓯᐊᓗᑎᒃ.  

 ᑖᒃᑯᐊ ᐊᐅᓚᑦᔭᑕᐅᒋᐊᕐᐸᓕᕐᒪᑕ  Société d’habitation du Québec-

ᑯᓂᒃ ᓴᐳᑦᔨᓯᒪᑦᓯᐊᓂᕐᓴᐅᑎᑦᓯᓚᕿᓯᒪᔪᑦ ᓴᓇᔭᐅᒋᐊᖃᕐᓂᖏᓐᓄᑦ ᓄᑖᑦ 

ᐃᓪᓗᐃᑦ ᐃᓪᓗᕆᔭᐅᓕᕇᕐᑐᑦ ᓄᑕᐅᓪᓕᑎᕐᑕᐅᑐᐃᓐᓇᕈᓐᓀᑎᓪᓗᒋᑦ. 

 

 ᑕᒪᓐᓇ ᐱᑦᔪᑎᒋᑦᓱᒍ, ᐃᕐᙯᑎᑦᓯᒍᒪᕗᖓ ᑯᐯᑉ ᑲᕙᒪᖓ ᕿᑐᕐᖏᐅᑐᑦᓴᐅᑎᓗᒋᑦ 

ᐃᓕᔨᓯᒪᓕᕐᒪᑦ 300 ᒥᓕᐊᓐ ᐅᖓᑖᓅᕐᑐᓂᒃ ᑖᓚᓂᒃ 2008 ᐊᒻᒪᓗ 2014 

ᐊᑯᓐᓂᖓᓂ ᑲᔪᓯᒍᑎᑦᓴᖏᓐᓂᒃ ᐋᕐᕿᓱᕐᑕᐅᒪᕆᑦᑐᓭᑦ ᐃᓪᓗᖃᕐᑎᑕᐅᒍᑏᑦ 

ᓄᓇᕕᒻᒥ.  

 

 ᑭᖑᓪᓕᐹᒥ, ᓇᑯᕐᒦᕈᒪᔪᖓ ᐊᒻᒪᓗ ᐅᐱᒪᒍᑦᔨᓗᒋᑦ ᐃᓘᓐᓇᑎᒃ ᑲᒪᖃᑕᐅᕙᑦᑐᑦ, 

ᑐᕃᓐᓇᑐᑎᒍᑦ ᐅᕝᕙᓘᓐᓃᑦ ᑐᕃᓐᓇᖏᑦᑐᑎᒍᑦ. ᑕᕝᕙᓂ ᑭᒡᒐᑐᕈᑎᒥ. ᐅᑯᐊ 

ᐅᖄᔭᒃᑲ, ᐃᓘᓐᓇᑎᒃ ᐃᓅᖃᑎᒌᑦ ᐃᓚᒋᓕᐅᑎᓯᒪᓕᕐᑐᑦ ᐱᕙᓪᓕᐊᓂᖅ 

ᑭᒡᒐᑐᕈᑎᒧᑦ, ᐊᒻᒪᓗ ᐱᓇᓱᑦᑎᖏᑦ ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᓄᑦ 

ᐊᓪᓚᕕᒻᒪᕆᖓᑕ ᐊᒻᒪᓗ ᐱᕙᓪᓕᐊᓂᖅ ᐱᐅᓭᔨᐅᖃᑎᒌᓂᒃ ᓄᓇᓕᓯᓐᓃᑐᑦ.  

 ᐱᓇᓱᐊᕐᑕᑎᓐᓂᒃ ᑲᔪᓯᑎᑦᓯᒋᐊᖃᕐᐳᒍᑦ ᑲᑐᑦᔨᓗᒋᑦ ᒪᓂᔨᒍᒪᒧᑦ ᓈᒻᒪᑐᓂᒃ 

ᐊᕙᑎᖏᓐᓂᒃ ᐱᒍᑦᔨᓗᒋᑦ ᐃᓘᓐᓇᑎᒃ ᓄᓇᓖᑦ ᓄᓇᕕᒻᒥ ᐃᓘᓐᓇᑎᓪᓗ 

ᑕᒪᒃᑯᐊ ᐃᓕᒃᑰᑐᓂᒃ ᐱᐅᓯᖃᕐᒪᑕ, ᐊᓐᓂᓇᕐᑐᖁᑎᖃᕐᓱᑎᓗ ᐊᒻᒪᓗ ᓇᒻᒥᓂᖅ 

ᐃᓗᒡᒍᓯᖃᕐᓱᑎᒃ.  

ᐱᕙᓪᓕᐊᓂᖅ ᑭᒡᒐᑐᕈᑎᒃ, ᐃᓘᓐᓀᓄᑦ ᐃᓚᒌᑦᑎᑐᓄᑦ ᐱᓇᓱᐊᕋᑦᓴᖃᕈᑕᐅᕙᑦᑐᖅ, 

ᐊᕐᖁᑎᐅᓗᓂ ᐱᓚᕿᒍᓐᓇᐳᖅ ᑖᑦᓱᒥᖓ ᑐᕌᒐᕐᒥᒃ, ᐳᐃᒍᕐᑌᓕᑦᑕ ᑲᑐᑦᔨᓗᒋᑦ ᑭᓯᐊᓂ 

ᓄᐃᑦᓯᒍᓐᓇᓚᖓᒐᑦᑕ ᐱᐅᓂᕐᓴᓃᓪᓗᑎᒃ ᐃᓅᓯᖃᑦᓯᐊᕈᓐᓇᐅᑎᒋᓂᐊᕐᑕᖏᓐᓂᒃ 

ᐃᓘᓐᓇᖏᑦ ᓄᓇᕕᒻᒥ ᐊᓇᕐᕋᓖᑦ. 

 ᓇᑯᕐᒦᒃ ᓈᓚᑦᓯᐊᕋᑦᓯ.   ᓇᑯᕐᒦᒃ. 


